
ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᖏᑦ ᐊᓪᓗᕆᐊᖅᑐᑦ ᓄᓇᕗᑦ ᓴᙱᓂᖅᑖᖅᐸᓪᓕᐊᓂᖓᓄᑦ 
ᐊᐅᓚᑦᓯᒍᓐᓇᓂᕐᒧᑦ 

ᐋᑐᕙ (ᔭᓐᓄᐊᓕ 15, 2008) - ᑦᓴᒃ ᔅᑐᕌᓪ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᑦ ᐅᖃᖅᑎᖓᑦ 
ᐊᓪᓚᖓᔪᓄᑦ ᐃᓕᓴᕆᔭᐅᓯᒪᙱᑦᑐᓄᓪᓗ ᐊᓪᓚᓄᑦ, ᐱᖃᑎᖃᖅᑐᑎᒃ ᓕᐅᓇ ᐊᒡᓗᒃᑲᖅ, ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ ᒪᓕᒐᓕᐅᕐᕕᔾᔪᐊᒥᓗ ᑭᒡᒐᑐᖅᑎᐅᓪᓗᓂ ᓄᓇᕗᒻᒥ, ᐅᓪᓗᒥ ᐅᖃᐅᓯᖃᖅᑲᐅᔪᑦ 
ᑎᒃᑯᐊᖅᑕᐅᓂᖓᓂᒃ ᐳᕉᔅ ᕌᓴᓐ ᐊᖏᔪᖅᑳᖑᓂᕐᒧᑦ ᐊᔩᖅᑎᐅᓂᐊᖅᑐᓄᑦ ᓄᓇᕗᒻᒥ ᓴᙱᓂᕐᓂᒃ ᐊᐅᓚᑦᓯᒍᓐᓇᓂᕐᒧᑦ 
ᐊᐃᕙᒍᑕᐅᓂᐊᖅᑎᓪᓗᒍ. 
 
“ᐱᔭᑦᓴᐅᓗᐊᙳᐊᖅᑐᖅ ᒐᕙᒪᒋᔭᑦᑕ ᐅᑭᐅᖅᑕᖅᑐᒥ ᖃᓄᖅᑑᕈᑎᖏᓐᓂ ᐱᐅᓯᕚᓪᓕᖅᓯᒋᐊᕐᓂᕐᒧᑦ ᓄᑦᑎᖅᓯᓂᕐᒧᓪᓗ 
ᐅᑭᐅᖅᑕᖅᑐᒥ ᐊᐅᓚᑦᓯᒍᓐᓇᓂᕐᒥᒃ ᐅᑭᐅᖅᑕᖅᑐᒥᐅᑕᐃᑦ ᐊᐅᓚᑦᓯᒍᓐᓇᑲᓐᓂᖁᓪᓗᒋᑦ ᓇᒻᒥᓂᖅ ᐱᔾᔪᑎᑦᓴᒥᓐᓂᒃ,” 
ᐅᖃᖅᓯᒪᔪᖅ ᒥᓂᔅᑕ ᔅᑐᕌᓪ. “ᑎᒃᑯᐊᖅᑕᐅᓂ ᕌᓴᓐ ᓯᕗᒧᒋᐊᕈᑎᓪᓚᕆᐅᔪᖅ ᐱᓕᕆᐊᖃᕐᓂᑎᓐᓄᑦ 
ᐊᖏᕈᑎᒋᓯᒪᔭᑦᑎᓐᓄᑦ ᐱᓕᕆᖃᑎᖃᕐᓂᐊᑎᓪᓗᑕ ᑲᑐᔾᔨᖃᑎᒋᕙᑦᑕᑎᓐᓂᒃ ᓄᓇᕗᒻᒥ ᐃᓱᒪᓕᐅᕈᑎᖃᖃᑦᑕᕐᓂᖅ 
ᑎᒍᒥᐊᖅᑕᐅᓕᖁᓪᓗᒍ ᐃᓄᖁᑎᖏᓐᓄᑦ ᐊᕕᑦᑐᖅᓯᒪᓂᖓᓂ.” 
 
“ᐃᓅᖃᑎᒌᑦ ᐅᑭᐅᖅᑕᖅᑐᒥᐅᑦ ᐃᓚᐅᖃᑕᐅᒍᒪᒻᒪᑕ ᐱᕙᓪᓕᐊᑎᑦᓯᓂᕐᒧᑦ ᐅᑭᐅᖅᑕᖅᑐᒥ,” ᐅᖃᖅᓯᒪᔪᖅ ᒥᓂᔅᑕ 
ᐊᒡᓗᒃᑲᖅ. “ᐊᕕᑦᑐᖅᓯᒪᓂᐅᔪᑦ ᐊᐅᓚᑦᓯᒃᑲᓐᓂᕈᓐᓇᖁᓪᓗᒋᑦ ᓇᒻᒥᓂᖅ ᐱᔾᔪᑎᑦᓴᒥᓐᓂᒃ ᐱᒻᒪᕆᐅᖃᑕᐅᔪᖅ ᑲᓇᑕᐅᑉ 
ᐅᑭᐅᖅᑕᖅᑐᖓᓂ ᓇᒻᒥᓂᖃᕐᓂᕋᕐᓂᕐᒧᑦ. ᐱᓂᐊᕐᓂᕋᖅᓯᒪᔪᒍᑦ ᐱᓕᕆᖃᑎᖃᕈᒪᓪᓗᑕ ᓄᓇᕗᑦ ᒐᕙᒪᒃᑯᖏᓐᓂᒃ 
ᑐᕌᕈᓐᓇᖁᓪᓗᒋᑦ ᓴᙱᓂᕐᓂᒃ ᐊᐅᓚᑦᓯᒍᓐᓇᓂᕐᒧᑦ ᑎᒍᓯᕙᓪᓕᐊᓂᕐᒥᒃ.” 
 
“ᖁᕕᐊᑦᑐᒻᒪᕆᐅᔪᖓ ᒥᓂᔅᑕ ᔅᑐᕌᓪ ᐅᓪᓗᒥ ᐅᖃᐅᓯᖃᖅᑲᐅᒻᒪᑦ ᑎᒃᑯᐊᖅᑕᐅᓂᖓᓂᒃ ᕌᓴᓐ” ᐅᖃᖅᓯᒪᔪᖅ 
ᓯᕗᓕᖅᑎ ᐋᕆᐊᒃ. “ᐱᔪᓐᓇᕈᑎᒋᓂᐊᖅᑕᕗᑦ ᓯᕗᒧᒋᐊᕈᑎᒋᓗᒍ ᐊᔩᕈᑕᐅᕙᓪᓕᐊᓂᖓ ᓯᕗᓂᑦᓴᑎᓐᓂ. ᓴᙱᓂᕐᓂᒃ 
ᐊᐅᓚᑦᓯᒍᓐᓇᓂᕐᒧᑦ ᑎᒍᓯᕙᓪᓕᐊᓂᕐᒧᑦ ᐊᖏᖃᑎᒌᒍᑦ ᓯᕗᓪᓕᐅᔾᔭᐅᓯᒪᐃᓐᓇᖅᑐᖅ ᓄᓇᕗᒻᒧᑦ 
ᐱᓕᕆᖃᑎᖃᕐᓂᐊᖅᑐᑕᓗ ᑲᓇᑕᒥᒃ ᓄᓇᕗᑦ ᑐᙵᕕᒃᑯᓂᓪᓗ ᐊᑐᐃᓐᓇᐅᓯᒪᖁᓪᓗᑕ ᐊᐅᓚᑦᓯᔨᐅᓂᕐᒧᑦ 
ᐱᖁᔭᓕᐅᖅᑎᐅᓂᕐᒧᓪᓗ ᓄᓇᒦᖔᖅᑐᓂᒃ ᐊᑖᓃᑦᑐᓂᓪᓗ ᓄᓇᖁᑎᑦᑕ ᐃᒪᕕᐅᓪᓗ ᐃᖅᑲᖓᓃᑦᑐᓂᒃ. ᐅᓪᓗᒥ 
ᑎᒃᑯᐊᖅᑕᐅᔪᖅ ᐊᓪᓗᕆᐊᕈᑎᒻᒪᕆᐅᕗᖅ ᑐᕌᒐᑦᑎᓐᓄᑦ ᖃᓄᖅᑑᕈᑎᑦᓯᐊᖑᓪᓗᓂᓗ ᑲᔪᖏᖅᓴᐃᒋᐊᕐᓂᕐᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐋᖅᑭᒋᐊᖅᓯᓂᕐᒧᓪᓗ ᐱᖁᔭᖅᑎᒍᑦ ᐊᐅᓚᑦᓯᓂᕐᒥᒃ ᓄᓇᒦᖔᖅᑐᓂᒃ 
ᐱᕙᓪᓕᐊᑎᑦᓯᓂᕐᒧᑦ ᓄᓇᕗᒻᒥ.” 
 
“ᓴᙱᓂᖅᑖᖅᐸᓪᓕᐊᓂᖅ ᐊᐅᓚᑦᓯᒍᓐᓇᓂᕐᒧᑦ ᐱᒻᒪᕆᐅᖃᑕᐅᔪᖅ ᐋᖅᑭᑦᓱᐃᕙᓪᓕᐊᓂᕐᒧᑦ ᓄᓇᕗᒻᒥᒃ, ᐃᓚᒋᔭᐅᒻᒪᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ. ᓂᕆᐅᑦᓯᐊᖅᑐᖓ ᓴᙱᓂᕐᓂᒃ ᐊᐅᓚᑦᓯᒍᓐᓇᓂᕐᒧᑦ ᑎᒍᓯᕙᓪᓕᐊᓂᕐᒧᑦ 
ᐊᖏᖃᑎᒌᒍᑎᖃᕐᓂᐊᕋᑦᑕ ᐊᑲᐅᓈᖅᑐᒥᒃ ᐃᓘᓐᓇᑎᖏᓐᓄᑦ - ᐃᓄᐃᑦ ᓄᓇᕗᒻᒥ, ᑲᓇᑕᓕᒫᒧᓪᓗ,” ᐅᖃᖅᓯᒪᔪᖅ 
ᐹᓪ ᖃᓗᔾᔭᖅ, ᐊᖏᔪᖅᑳᖅ ᓄᓇᕗᑦ ᑐᙵᕕᒃᑯᓐᓄᑦ. 



 

 

                           
   
  

 
ᓴᙱᓂᖅᑖᖅᐸᓪᓕᐊᓂᖅ ᐊᐅᓚᑦᓯᒍᓐᓇᓂᕐᒧᑦ ᓄᑦᑎᖅᓯᓂᐅᔪᖅ ᖃᓪᓗᓈᓂ ᐊᕕᑦᑐᖅᓯᒪᓂᐅᔪᖅᑎᑐᑦ 
ᐱᓕᕆᐊᑦᓴᖅᑖᕐᓗᓂ ᓄᓇᓕᕆᓂᕐᒧᑦ ᓄᓇᒦᖔᖅᑐᓕᕆᓂᕐᒧᓪᓗ ᐊᐅᓚᑦᓯᒍᓐᓇᓂᕐᒧᑦ ᒐᕙᒪᑐᖃᒃᑯᓐᓂᒃ 
ᐊᕕᑦᑐᖅᓯᒪᓂᐅᔪᒧᑦ. ᐊᖏᔪᖅᑳᖑᓗᓂ ᒐᕙᒪᑐᖃᒃᑯᓐᓄᑦ ᐊᔩᖅᑎᖏᓐᓄᑦ, ᕌᓴᓐ ᑲᑎᖃᕐᓂᐊᖅᑐᖅ 
ᑭᒡᒐᖅᑐᖅᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ, ᓄᓇᕗᑦ ᑐᙵᕕᒃᑯᑦ, ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐊᓯᖏᓐᓂᓪᓗ ᐃᓚᐅᖃᑕᐅᓂᐊᖅᑐᓂᒃ ᐅᖃᖃᑎᒋᓂᐊᕐᓗᒋᑦ ᐃᓱᒫᓘᑎᐅᔪᓂᒃ ᓯᕗᓪᓕᐅᔾᔭᐅᖁᔭᐅᔪᓂᓪᓗ, 
ᐱᕙᓪᓕᐊᑎᑦᓰᓐᓇᕐᓗᓂᓗ ᓴᙱᔪᓂᒃ ᐱᓕᕆᖃᑎᒌᑦᑎᐅᓂᕐᒥᒃ ᓯᕗᒧᒋᐊᕈᑕᐅᓂᐊᕐᓗᑎᒃ ᑲᔪᓯᓂᖃᑦᓯᐊᖅᑐᓄᑦ 
ᓴᙱᓂᖅᑖᖅᐸᓪᓕᐊᓂᕐᒥᒃ ᐊᐅᓚᑦᓯᒍᓐᓇᓂᕐᒧᑦ ᐊᔩᖃᑎᒌᓐᓂᐅᓂᐊᖅᑐᓄᑦ. 
 
ᕌᓴᓐ ᑎᒃᑯᐊᖅᑕᐅᓂᖓ ᓴᖅᑭᖅᑕᐅᔪᖅ ᐊᑎᓕᐅᖅᑕᐅᓚᐅᖅᑎᓪᓗᒍ ᐊᖏᖃᑎᒌᒍᑦ ᓯᑎᐱᕆ 2008-ᒥ - ᑲᑐᔾᔨᓪᓗᑎᒃ 
ᐋᖅᑭᑦᓱᖅᑕᐅᓯᒪᔪᖅ ᒐᕙᒪᒃᑯᖏᓐᓄᑦ ᑲᓇᑕᐅᑉ ᐊᒻᒪᓗ ᓄᓇᕗᑦ, ᐊᒻᒪᓗ ᓄᓇᕗᑦ ᑐᙵᕕᒃᑯᓄᓪᓗ - 
ᓴᖅᑭᖅᓯᒍᒪᓂᖏᓐᓄᑦ ᐸᕐᓇᐅᑎᓂᒃ ᐊᑐᐊᖅᑕᐅᓂᐊᖅᑐᓂᒃ ᐊᔩᖃᑎᒌᓐᓂᐊᖅᑐᓄᑦ ᑎᒥᐅᔪᓄᑦ ᓴᙱᓂᕐᓂᒃ 
ᐊᐅᓚᑦᓯᒍᓐᓇᓂᕐᒧᑦ ᑎᒍᓯᕙᓪᓕᐊᓂᕐᒧᑦ ᐊᔩᕈᑕᐅᒋᐊᓕᖅᑲᑦ. 

ᑕᓐᓇ ᐱᕙᓪᓕᐊᔪᓕᕆᔨᓄᑦ ᑐᓴᕋᑦᓴᖅ ᐊᑐᐃᓐᓇᐅᒻᒥᔪᖅ ᐃᑭᐊᖅᑭᕕᒃᑯᑦ ᐅᕙᓂ www.inac.gc.ca.  
 
ᑐᕌᕐᕕᐅᒍᓐᓇᖅᑐᑦ: 
 
Biography for Bruce Rawson
Nunavut Land and Resources Devolution Negotiation Protocol
  
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕈᓐᓇᖅᑐᑦ ᐅᑯᓄᖓ: 
 
ᓃᓇ ᓯᐊᕋᓕ      ᐱᕙᓪᓕᐊᔪᓕᕆᔨᓂᒃ ᑲᒪᔩᑦ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ    ᐃᓄᓕᕆᔨᑐᖃᒃᑯᑦ 
ᐊᓪᓚᕝᕕᖓ ᑦᓴᒃ ᔅᑐᕌᓪ     (819) 953-1160 
(819) 997-0002 
 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᐊᓪᓚᕝᕕᖓᓂ ᓯᕗᓕᖅᑎ ᐄᕙ ᐋᕆᐊᒃ 
(867) 975-5059 
 
ᕗᕌᓐᑯ ᐳᓴᒥ 
ᑐᑭᒧᐊᖅᑎᑦᓯᔨᐅᑲᐃᓐᓇᖅᑐᖅ ᑐᓴᕋᑦᓴᓕᕆᓂᕐᒧᑦ 
ᓄᓇᕗᑦ ᑐᙵᕕᒃ ᑎᒥᖓᑦ 
(867) 975-4939 

